
 Аннотация. Ушбу мақолада таклиф этилаётган такомилаштирилган 

қуритиш барабанининг ишлаб чиқариш шароитидаги тажриба синови, унда 

олинган   илмий тадқиқот натижаларининг ҳисоб тахлиллари ва иқтисодий 

самарадорлиги келтирилган. 

 Аннотация. В данной статье представлены экспериментальные испытания 

предлагаемого усовершенствованного сушильного барабана в 

производственных условиях, расчетный анализ и экономическая эффективность 

результатов научных исследований. 

Annotation. This paper presents the experimental testing of the proposed 

improved drum dryer under industrial conditions, computational analysis and cost-

effectiveness of the research results. 

Маълумки, пахтани қуритиш жараёнида намликни ажиратиш билан пахта 

таркибидаги майда ифлосликлардан самарали  тозалашнинг янги технологияси 

олдингилардан конструктив афзалликлари билан фарқ қилади[1]. 

Хорижий пахта қуритиш ускуналарининг намлик бўйича иш унумдорлиги 

3-4%ни, майда ифлосликлардан тозалаш самарадорлиги 10-15%дан ошмайди [2]. 

Пахтани самарали қуритишда  керамика асосида қуритиш жараёнини амалга 

оширилганда, қуриишга сарф этилаётган электро энергияни тежаш, пахтани 

сифатли қуритиш мумкинлиги аниқланган, лекин қуритиш жараёнида майда 

ифлосликлардан тозаланмайди [3]. 

Тадқиқотлардан [4,5,6] маълумки пахтани СБО нуфузли қуритиш 

барабанида қўшимча тозалаш ҳисобига пахта тозалаш корхонасининг 

технологик жараёнларини умумий тозалаш самарадорлигини ошириш мумкин. 

Лекин СБО қуритиш барабанининг тозалаш самарадорлиги паст бўлиб, 10-15% 

ни ташкил этмоқда.  

Барабанда пахтани тозалаш жараёнини тахлили кураклардан тушаётган 

пахта тўп холатида барабаннинг пастки қисмидаги тўрли юзага урилиши 

хисобига пахта юзасидаги ифлосликлар ажралишини кўрсатди. Бунда тушган 

пахта тўрли юзани қоплаб олиб, то-тепага кўтарилиб куракдан тушгунча 

қўшимча ифлослик ажралиши бўлмайди[7,8].  

Таклиф этилаётган такомилаштирилган қуритиш барабанининг ишлаб 

чиқариш шароитидаги олинган  такомиллаштирилган тажриба ускунасидан 

олинган тадқиқотлар натижасида қуйидаги тавсиялар берилди:  

-мавжуд СБО қуритиш барабанининг пахтани бошланғич намлигига қараб 

рационал ишлаш тартиблари ишлаб чиқилди. Уларни ишлаб чиқаришга тадбиғи 

қуритиш тозалаш самарадорлиги юқори бўлишини таъминлади: 

-қуритиш барабанининг куракчалари такомилаштирилиб, тўрли учбурчак 

шакли тавсия этилди. Улар ифлослик ажралиш юзасини 10,05 м2 дан 25.65 м2 га 

кўпайиш имконини берди; 

-барабан куракчаларини олтитасини радиусга нисбатан φ=50 бурчак остида 

жойлаштириш ҳисобига пахтани тушиш зонасида тақсимланиши яхшиланди.  

-тушиш зонаси марказига титиш мосламаси ўрнатиш тавсия этилди. 

Натижада бўш зона юзаси кескин камайиши, пахтани титилиши хисобига уни 

юзаси ошиши, ҳамда ифлосликларни ажралишини жадаллаштириш имконияти 

яратилди;  

 Тавсия этилган тадқиқот натижаларидан куракларни радиусга нисбатан 

φ=50 бурчак остида жойлаштириш ва титиш мосламаси Чинобод ва Шаҳрихон 

пахта тозалаш корхонасида СБО қуритиш барабанида синаб кўрилди.  

 Тажриба С65-24 селекция навли II-нав бўлган пахтада мавжуд СБО 

қуритиш барабанида ва такомиллаштирилган барабанда ўтказилди. 

Барабанларга 20000 м3/soat  миқдорда ҳарорати 1800С бўлган иссиқ ҳаво 

берилди, пахта бўйича иш унумдорлиги 7,5 tn/soat ни ташкил этди. Пахта 

қуритилгандан сўнг 3 та аррали барабан 28 та қозиқчали барабанларда тозаланиб 

5ДП жинда толаси ажратилиб 1ВПУ тола тозалагичда тозаланди.  

Пахта ва толадан намуналар олиниб ифлослик, намликлари, толада нуқсон 

ва ифлос аралашмалар миқдори аниқланди. 

Олинган натижаларни иқтисодий самарадорлигини ҳисоблаш учун 

қуйидаги формула ёрдамида аниқланди [9.48 с] 

Э = [(𝐶1 + 𝐸н ∗ К1) − (С2 + Ен ∗ К2)] ∗ 𝐴 + (𝐻2 − 𝐻1) 

бунда, C1, C2-толани мавжуд ва янги вариантлардаги таннарҳи; К1, К2-базис 

ва янги вариантдаги капитал ҳаражатлар; Ен-капитал ҳаражатлар 

самарадорлигининг меъёрий коэффициенти, Эн=0,15; А-маҳсулот ҳажми; Н1, Н2-

мавжуд ва тавсия асосида ишлаб чиқарилган толаларни сотишдан тушган 

маблағлар.  

 Иқтисодий самарадорликни ҳисоблашга керакли бошланғич 

кўрсаткичлар, қуйидаги [10.100-107 б.] келтирилган. 

Бухгалтерия ҳисоби бўйича умумий ойлик иш ҳақи 1 ойда ўртача 710 

мил.сўмни ташкил этади, I ва II нав пахталарни дастлабки ишлашда технологик 

ускуналарни иш унумдорлиги ўртача 8,0 т/соат ни III-IV навларда 7,1 т/соат ни 

ташкил этган. Пахтадан тола чиқиши эса мос равишда I навда 34,4%, II навда 

33,2%, III-V навларда 30,1% ни ташкил этган. 

Пахта навлари бўйича дастлабки ишланган пахталар миқдори қуйидагича 

аниқланди. МП =
Мт

Тч
, 𝑡𝑛 

бунда, Мт-тола миқдори, tn; Тч—пахтадан тола чиқиш миқдори, %. 

Пахтани қуритишга ёқилғи сарфи иккала вариант бўйича бир хил бўлиб, 

қуйидагича аниқланди. 

Мё =
Мп

Сб
∗ 𝑚 

бунда, Сб-барабанни пахта бўйича иш унумдорлиги, тн/соат; m-1 тонна 

пахтани қуритиш учун ёқилғи сарфи, м3/соат. 

Корхона маълумотномаси бўйича I ва II нав пахталарни қуритишда                   

m=68 м3/соат, III-V навларда m=90 м3/соат. 

Тажриба учун олинган пахталарни қуритиш учун кетган вақт 8 соат учта 

вариантда 24 соатни ташкил этди. 

Ишчилар ойлик иш ҳақи пахтани дастлабки ишлаш учун кетган вақт бўйича 

олинди. 

 

 

  бунда, t-пахтани дастлабки ишлаш учун кетган вақт (соат), ишланган пахта 

партияларини корхонадаги ишлаб чиқариш вазифасидан пахтани ишлаб 

чиқаришга берилган ва якунланган вақтига қараб олинади, t=8 соат;  n-ишчилар 

сони; Иой-ишчилар ойлик маоши;               -корхона бухгалтериясидан олинади. 

Ҳисоблаш натижалари [95.48 с] эксплуатация харажатлари ҳисоби, 

ишлаб чиқариш харажатлари икки вариантда бир хил бўлиб, амортизация 

харажатлари 1тн.тола учун СБО вариантида   

 

Янги барабанда  

 

 Толани базис тола синфи (I нав, ўрта) га қараб нархлари ўзгариши [10. 

100-107 б ] келтирилган.  

Пахта толасини биржадаги базис нархи 30,0 млн. бўлиб қолган синфлари 

жадвал бўйича ҳисобланади. 

Пахта толаси синфлари кўрсаткичлари фойдаланиб, пахтани дастлабки 

ишлашда ишлаб чиқарилган толаларни сотишдан олинадиган иқтисодий 

самарадорлик ҳисоб ишлари амалга оширилди. 

Натижада 1тн.тола ишлаб чиқаришда олинадиган иқтисодий самарадорлик 

аниқланди.  

 

 

 

 

 

бунда, М-ишлаб чиқарилган тола миқдори, М=59,51 тн. 

 

 Хулоса: Олинган натижалар тавсия вариантида самарали бўлиб намлик 

ажралиши, тозалаш самарадорлиги юқори эканлигини, ишлаб чиқарилган 

толадаги нуқсон ва ифлос аралашмалар миқдори эса пастлигини кўрсатди.  

 Натижада таклиф этилаётган такомилаштирилган қуритиш барабанининг 

ишлаб чиқариш шароитидаги 1тн. тола ишлаб чиқаришда олинадиган иқтисодий 

самарадорлиги 0,673 млн.сўмни ташкил этди. 

